
Peluang promosikan Malaysia IKLAN@UTUSAN

KUALA LUMPUR 2 Nov. - Malaysia perlu mengambil peluang daripada krisis hutang yang
melanda Eropah dengan mempromosikan negara ini secara lebih agresif.

Penaung Forum Malaysia-Eropah (MEF), Tan Sri Rafidah Aziz berkata, peluang itu seharusnya
direbut sebaik-baiknya kerana bukan semua perniagaan di rantau itu terjejas akibat krisis hutang.

"Sedar atau tidak apabila krisis seperti ini berlaku, perniagaan di Eropah tidak boleh bergantung
sesama sendiri, sebaliknya perlu mencari hab lain.

"Malaysia memang mempunyai kekuatan untuk menjadi hab kepada perniagaan di Eropah

kerana kekuatan pasaran," katanya ketika ditemui di sini hari ini. Mencari (SR menarik?

Berikutan itu, Rafidah berkata, Malaysia tidak boleh 'melupakan’ Eropah meskipun dilanda krisis ’ 8 - SojiOnIi ne
tetapi terus memperkukuhkan kerjasama jangka panjang yang telah terjalin. ! ‘ ON LI N E
Katanya, MEF akan terus memainkan tanggungjawabnya bagi melengkapkan peranan yang =

dilaksanakan oleh kerajaan termasuklah meneroka peluang-peluang hubungan dua hala dan
kerjasama antara usahawan tempatan dan Eropah.

Rafidah berkata, MEF juga semakin aktif menjalinkan hubungan dengan golongan belia melalui
Program Latihan Amali Belia Eropah yang menyaksikan penyertaan syarikat-syarikat milik
kerajaan dan syarikat senarai awam.

Katanya, pada tahun pertama, MEF berjaya memperoleh lapan belia dan pada tahun 2012 bakal
mendapat 25 belia lagi yang akan ditempatkan dipelbagai syarikat termasuk Malayan Banking
Bhd., Etiga Insurance dan Takaful, Invest KL dan MMC Corporation. Bhd., Kenny Rogers
International dan Persekutuan Pengilang-Pengilang Malaysia.

Beliau berkata, kehadiran belia-belia Eropah ini penting bagi membolehkan mereka mengetahui
mengenai negara ini.

"Harapan kita agar belia-belia ini mampu menjadi duta kecil negara di Eropah," tambah beliau.

